
jang.com.pk/news/557141

اسلام آباد ( تنویر ہاشمی ) فیڈرل بورڈآف ریونیو نے 100بڑے ٹیکس نادہندگان کے خلاف کارروائی شروع کر دی

ہے اور جائیداد اور لگژری گاڑیوں میں اربوں روپے کی سرمایہ کاری کرنیوالے بڑے 100 ٹیکس نادہندگان کے

گھروں کے پتے پر نوٹس جاری کر دئیے گئے ہیں ، ایف بی آر کے معتبر ذرائع کے مطابق چار ہزار بڑے ٹیکس

نادہندگان میں سے سرفہرست 100 ایسے افراد کو منتخب کیا گیا جن کے اثاثوں اور مالیاتی لین دین اربوں روپے

میں ہے لیکن نہ تو انہوں نے ٹیکس ریٹرن کبھی جمع کرایااور نہ ہی ان کا این ٹی این نمبر ہے ، وفاقی کابینہ کے

منظوری کےبعد پہلے مرحلے میں 100بڑے ٹیکس چوروں کے خلاف کارروائی شروع کی گئی جبکہ جلد ہی دیگر

چار ہزار ٹیکس چوروں کو بھی ٹیکس نیٹ میں لانے کے لیے بڑے پیمانے پر اقداما ت کیے جائیں گے ، ذرائع کے

مطابق ان 100بڑے ٹیکس چوروں میں سے 91ایسے ہیں جنہوں نے اربوں روپے کی جائیداد خریدی جبکہ 9نے

بڑی لگثری گاڑیاں خریدی ہیں اورکھبی بھی ٹیکس ریٹرن جمع نہیں کرایا ، ذرائع کے مطابق ریونیو ڈیپارٹمنٹ کے

فراہم کرده اعداد وشمار سے ان 100افراد کی معلومات نادرا سے لی گئیں اور ان کے گھر کے پتے لیے گئے

گزشتہ روز ان تمام ٹیکس چوروں کے گھروں کے پتے پر نوٹس جاری کر دیئے گئے ہیں ، یہ تمام افراد پاکستان

مینر ہائش پذیر ہیں ، ایف بی آر حکام کے مطابق

بڑے ٹیکس چور زیاده تر جائیداد میں سرمایہ کاری کررہے ہیں ۔

